
ನೂತನ ಪ್ರಾಂತೋದಯವಾದ ಮೊದಲವಾರದ ಅಂತ್ಯದಲ್ಲಿ, ಸಂತಸದ ಕಡಲಾಯಿತು ವಿಶಾಲಾಕ್ಷಿಯ ಮನೆ, .ಯಾವ ಮುನ್ಸೂಚನೆಯೂ ಇಲ್ಲದೆ 4. ರಂಗರಾಜ ಬಂದಿಳಿದ.
ಹರ್ಷಾತಿರೇಕದಿಂದ ಗದ್ಗದಿತವಾದ ಕಂಠದಲ್ಲಿ ನಾಗಮ್ಮ ಅಂದರು: “ಬರಿನಿಂತ ಒಂದು ಕಾಗದವಾದರೂ ಹಾಕಬಾರದಾಗಿತ್ತೇನೋ ?”
“ಇಂಥ ದಿನವೇ ಹೊರಡೋದೂಂತ ಗೊತ್ತಾಗಿದ್ದಿಲ್ಲ ಅಮ್ಮ” ಎಂದ ರಂಗರಾಜ
ವಿಶಾಲಾಕ್ಷಿ ಕಣ್ಣು ತುಂಬ ಅಣ್ಣನನ್ನು ನೋಡುತ್ತ ಕೇಳಿದಳು : “ಟೆಲಿಗ್ರಾಂ ಕೊಡೋಕೆ ಏಸಾಗಿತ್ತು ?”
“ಅನಿರೀಕ್ಷಿತವಾಗಿ ಬರೋದೇ ಚೆನ್ನಾಗಿರುತ್ತೆ ಅಂದ್ರೋಂಡೆ,” ಎಂದು ರಂಗರಾಜ ನಕ್ಕ.


	ತಾಯಿ ಮತ್ತು ತಂಗಿಗೋಸ್ಕರ ಸೀರೆಗಳಿದ್ದುವು. ತಮ್ಮಂದಿರಿಗಾಗಿ (ತಯಾತಿ ಅರಿವೆ.'


ನಾಗಮ್ಮ ಕೇಳಿದರು ; * ಸೀರೆಗೆಷ್ಟು ಬೆಲೆ?” `ರಂಗರಾಜ ಧ್ವನಿ ಏರಿಸಿ ಅಂದ :
“ಬೆಲೆ ತಗೊಂಡು ಏನ್ಮಾಡ್ತೀಯಾ ? ಚೆನ್ನಾಗಿದೆಯೋ ಹೇಳು.”
“ಚೆನ್ನಾಗೆ ಇದೇ ಸಂಪಾದಿಸೋರು ನೀವು, ಖರ್ಚುಮಾಡೋರೂ ನೀವೇ, ಸುನ್ನು ಕೇಳಿದೆನಪ್ಪ.

